
Dan it-titlu sabih insibuh hafna fil-Bibbja. Fit-Testment il-Qadim jissejhu bih:
a) l-angli jew il-hlejjaq tas-sema li geghdin ma’ Alla fil-glorja tieghu (Genesi
6:2; Gob 1:6; 2:1; Salm 29:1; 89:7);

b) lzrael bhala |-poplu ta’ Alla, mahbub minnu bhal ibnu (Ezodu 4:22;
Dewteronomjut 14:1; Isaija 1:2; Hosegha 2:1; 11:1);

¢) I-1zraeli li jghix skont ir-rieda ta’ Alla (Salm 73:15; Gherf 2:13; 5:5);

d) is-sultan ta’ Izrael bhala rapprezentant ta’ Alla, taht il-harsien specjali tieghu
(2 Sam 7:14; Salm 2:7; 89:28).

Fit-Testment il-Gdid “Bin Alla” jew “I-Iben ta’ Alla” hu t-titlu spe¢jali ta’
GesU. Insibuh 31 darba fis-Sinottic¢i; 28 darba fir-raba’ evangelju, 42 darba fl-
Ittri, tliet darbiet fl-Atti u darba fl-Apokalissi. F’xi kazijiet fejn jissemma dan
it-titlu moghti 1il Gesl seta’ jkollu biss sens messjaniku fuq il-fomm ta’ min
galu: ix- xjaten (Mattew 8:29; Mark 3:11; Luga 4:4), id-dixxipli (Mattew
14:33), Pietru (Mattew 16:16), Natanael (Gwanni 1:49), Marta (Gwanni 11
:27). F’kazijiet ohra juri r-relazzjonijiet intimi ta’ GesU bhala Iben ma’ Alla 1-
Missier: fil-maghmudija (Mattew 3:17; par.), fit-trasfigurazzjoni (Mattew
17:5; par.), fl-istqarrija ta’ GesU (Mattew 11:27ss. u Luga 10:22ss.), fid-
dikjarazzjoni tieghu quddiem il-gassis il-kbir (Mattew 26:63 u Mark 14:61).

Fl-Ittri ta” San Pawl, u wkoll fl-1ttra lil-Lhud, GesU jissejjah 1-Iben ta’ Alla fis-
sens gholi tal-hajja intima tieghu ma’ Alla. Hu li kien ma’ Alla qabel iz-zmien
(Kolossin 1:15-17), haga wahda mieghu fin-natura ta’ Alla (Filippin 2:6), sar
bniedem u dahal fid-dinja fil-milja taz-zmien (Galatin 4:4). Hu I-Missier li
minn hdejh baghat fid-dinja I Ibnu, li hu Gesu Kristu. I1-Missier hu 7o theds
(Alla, generalment bl-artiklu) u Gesu hu o Auios (I-1ben, bl-artiklu wkoll). Hu



I-Iben mhux bi speci ta’ adozzjoni, izda ghax ghandu hu wkoll I-istess “natura
ta’ Alla” u hu “dags Alla” (Filippin 2:6).

Dan is-sens gholi tal-filjazzjoni divina ta’ Gesu Kristu hu mbaghad zviluppat
fl-oghla grad fl-evangelju ta’ San Gwann. Sa mill-ewwel versi l-awtur juri li
Gesl hu I-Iben il-wahdieni ta’ Alla (Gwanni 1:1-18). Hekk ukoll matul I-
evangelju kollu. Minhabba I-ghaqda tieghu mal-Missier, ghaqda intima fl-
istess natura, Gesu, I-lben, ghandu I-istess glorja tal-Missier u bhalu u mieghu
hu gglorifikat (Gwanni 5:19-26; 11:4; 17:1-5). Fl-evangelju u fl-lttri wkoll
Gwanni juri I-hin kollu u b’hafna ezempji li I-lben u I-Missier huma haga
wahda mhux f’ghaqda morali; izda naturali, intima u sopranaturali (Gwanni
3:35-36; 1 Gwanni 1:3; 2:22-24; 5-13). II-fatt li fil-kotba tat-Testment il-Gdid
li gew aktar tard it-titlu ta’ Bin Alla u s-sens gholi tieghu b’riferenza ghal Gesl
Kristu huma aktar numeruzi u ¢ari minn dawk ta’ qabilhom jixhed ghall-

izvilupp tal-fidi tal-insara tal-ewwel zmien fid-divinita ta> Gesu Kristu.

Fl-ghagda taghhom ma’ Gesu Kristu, bil-fidi u I-maghmudija, I-insara jsiru
wlied Alla. “Lil dawk li lagghuh tahom is-setgha li jsiru wlied Alla, dawk i
jemmnu fismu” (Gwanni 1:12). Mhux ulied naturali ta’ Alla; dan hu biss
“|-Iben wahdieni ta’ Alla li hu fi hdan il-Missier” (Gwanni 1:18). Dawk i
jemmnu fih, bih u mieghu jsiru wlied bil-grazzja ta’ Alla, jew, kif ifissirha San
Pawl, bl-adozzjoni tal-ulied (Rumani 8:14-17; Galatin 4:5-7). Dan sehh bil-
maghmudija u bil-grazzja tal-Ispirtu s-Santu. II-Maghmudija hi s-sagrament
tar-rigenerazzjoni, “il-hasil ta’ twelid gdid u t-tigdid tal-Ispirtu s-Santu” (Titu
3:5). San Gwann ikompli fuq dan il-hsieb. Il-maghmudija hi twelid gdid mill-
ilma u mill-Ispirtu s-Santu (Gwanni 3:3-5). Wara t- twelid skont il-gisem, li bih
insiru wlied il-bnedmin, nergghu nitwieldu mill-Ispirtu u nsiru wlied Alla
(Gwanni 1:12-13). U wlied Alla tassew! “Araw b’liema ghozza habbna |-
Missier; nistghu nissejhu wlied Alla, u hekk ahna tassew” (1 Gwanni 3:1).



Mhijiex kwistjoni ta’ titlu jew isem biss. Hi realta fina, hi don veru li jaghmilna

tassew ulied Alla, u bih “nissiehbu fin-natura ta’ Alla” (2 Pietru 1:4).



